
ᓄᑖᖅ ᐅᖄᓚᕕᐅᒍᓐᓇᖅᑐᖅ ᐃᑲᔪᖅᑕᐅᒍᒪᔪᓄᑦ ᐃᓐᓇᒻᒪᕆᓐᓄᑦ 
 

ᐃᖃᓗᐃᑦ, ᓄᓇᕗᑦ (ᔭᓐᓄᐊᓕ 26, 2009) - ᐃᓕᖅᑯᓯᓕᕆᔨᒃᑯᑦ ᐆᑦᑐᕋᐅᑎᖃᕐᓂᐊᖅᑐᑦ ᐃᓐᓇᒻᒪᕆᓐᓄᑦ 
ᐃᑲᔪᖅᑕᐅᒍᒪᔪᓄᑦ ᐅᖄᓚᕕᐅᒍᓐᓇᖅᑐᒥᒃ ᐱᒋᐊᕐᓗᓂ ᕕᕝᕗᐊᓕᐅᑉ ᐱᒋᐊᙵᕐᓂᖓᓂᒃ ᔪᓚᐃ 2009-ᒧᑦ. 
ᑖᓐᓇ ᐅᖓᓯᑦᑐᒥᒃ ᐅᖄᓚᕕᒋᓗᒍ ᐊᑭᖃᙱᑦᑐᖅ ᓇᓗᓇᐃᖅᓯᒪᒍᑕᐅᓂᐊᖅᑐᖅ ᐃᓐᓇᒻᒪᕇᑦ 
ᖃᐅᔨᒋᐊᕐᕕᖃᕈᓐᓇᖁᓪᓗᒋᑦ ᐃᑲᔪᖅᑕᐅᒍᒪᒍᑎᒃ. 
 
ᐊᕐᕌᒎᓯᒪᔪᒥ ᐱᓕᕆᕕᐅᔪᑦ ᑐᓴᕆᐊᕐᕕᖃᖃᑦᑕᖅᓯᒪᔪᑦ ᐃᓐᓇᒻᒪᕆᓐᓂᒃ ᐊᕕᑦᑐᖅᓯᒪᓂᑦᑎᓐᓂ 
ᐃᓱᒫᓘᑕᐅᓂᖓ ᐃᓐᓇᒻᒪᕆᓐᓂᒃ ᐱᓂᕐᓗᐃᖃᑦᑕᕐᓂᖅ. ᐋᖅᑭᑦᑕᐅᕙᓪᓕᐊᓯᒪᓂᖓ ᐅᖄᓚᕕᐅᒍᓐᓇᖅᑑᑉ 
ᓴᖅᑭᓚᕿᒍᑕᐅᓯᒪᔪᖅ ᑐᓴᕆᐊᕐᕕᖃᓚᐅᖅᑎᓪᓚᑕ. ᑐᓴᕆᐊᙵᖅᓯᒪᔭᑦᑎᓐᓂᒃ ᐃᓐᓇᒻᒪᕆᓐᓂᒃ 
ᐱᓗᐊᙳᐊᖃᑕᐅᓚᐅᖅᑐᖅ ᐃᓐᓇᒻᒪᕆᓐᓂᒃ ᐱᓂᕐᓗᐃᖃᑦᑕᕐᓂᖅ ᐃᓱᒫᓘᑎᐅᖃᑦᑕᕐᓂᖓᓂᒃ ᐊᒥᓱᓂ 
ᓄᓇᓕᓐᓂ ᐊᕕᑦᑐᖅᓯᒪᓂᑦᑎᓐᓂ ᐃᓐᓇᒻᒪᕇᓪᓗ ᖁᔭᓕᒐᔭᕐᑐᑦ ᐊᑐᐃᓐᓇᖃᖅᑎᑕᐅᒍᓐᓇᕈᑎᒃ 
ᐃᓐᓇᒻᒪᕆᐅᖃᑎᒥᓄᑦ ᐅᖃᖃᑎᖃᕈᓐᓇᕐᓗᑎᒃ ᐃᓱᒫᓘᑎᒋᔭᖏᑕ ᒥᑦᓵᓄᑦ. 
 
“ᐃᓄᐃᑦ ᐃᓐᓇᒻᒪᕇᑦ ᑲᓲᒪᒍᑎᒋᒐᑦᑎᒍᑦ ᐅᓪᓗᒥᐅᔪᖅ ᑭᖑᓂᑦᑎᓐᓄᑦ ᑲᒪᒋᔭᐅᑦᓯᐊᕆᐊᖃᕐᖓᑕ 
ᐅᐱᒋᔭᐅᓗᑎᒃ ᐅᔾᔨᕆᔭᐅᑦᓯᐊᕐᓗᑎᓪᓗ.” ᐅᖃᖅᓯᒪᔪᖅ ᒥᓂᔅᑕ ᑕᐹᕐᔪᒃ. “ᑖᓐᓇ ᐊᔪᕐᓇᔾᔮᖏᒻᒪᖔᑦ 
ᐆᑦᑐᕋᐅᑎᐅᑲᐃᓐᓇᕐᓂᐊᖅᑐᖅ ᐃᑲᔪᕋᓱᐊᑐᐃᓐᓇᖏᓪᓗᒋᑦ ᐃᑲᔪᖅᑕᐅᒋᐊᓖᑦ ᑭᓯᐊᓂᑦᑕᐅᖅ 
ᖃᐅᔨᓴᕈᑎᐅᓯᓐᓈᕐᓗᓂ ᖃᓄᑎᒋ ᒫᓐᓇᐅᔪᖅ ᐊᑲᐅᙱᓕᐅᕈᑎᐅᒻᒪᖔᑦ ᑕᒪᓐᓇ ᓄᓇᕗᒻᒥ. ᑕᒪᓐᓇ 
ᐃᑲᔪᕐᓂᖃᕐᓂᐊᖅᑐᖅ ᐸᕐᓇᐃᒍᑎᖃᖃᑦᑕᕐᓂᑦᑎᓐᓄᑦ ᐱᓕᕆᐊᑦᓴᓂᒃ ᐱᔨᑦᓯᕋᐅᑎᓂᓪᓗ ᐃᓐᓇᒻᒪᕆᓐᓄᑦ 
ᓯᕗᓂᑦᓴᑎᓐᓂ.” 
 
ᐃᓐᓇᒻᒪᕇᑦ, ᐃᓱᒫᓘᑎᖃᕈᑎᒃ ᑎᒥᒥᒍᑦ ᐃᓱᒪᒥᒍᓪᓘᓐᓃᑦ ᖃᓄᐃᓐᓂᖏᓐᓄᑦ ᐅᖃᖃᑎᖃᕈᒪᒍᑎᒃ 
ᑭᓇᑐᐃᓐᓇᕐᒥᒃ, ᐅᖄᓚᖃᑦᑕᕈᓐᓇᕐᓂᐊᓕᖅᑐᑦ ᐅᖓᓯᑦᑐᒥᒃ ᐊᑭᖃᙱᑦᑐᒧᑦ ᐊᑐᐃᓐᓇᐅᓂᐊᕐᓗᓂ 
ᐃᓐᓇᐅᖃᑎᒥᓂᒃ ᐅᖃᖃᑎᖃᕈᓐᓇᕐᓗᑎᒃ ᐃᓄᒃᑎᑐᑦ. 
 
ᐅᖄᓚᔪᑦ ᑭᓇᒃᑰᓂᖏᑦ ᓇᓗᓇᐃᖅᑕᐅᒋᐊᑐᙱᑦᑐᑦ ᑐᓴᖅᑕᐅᔪᓪᓗ ᐊᓯᖏᓐᓄᑦ 
ᑐᓴᖅᑎᑦᓯᒍᑎᐅᖃᑦᑕᔾᔮᖏᑦᑐᑦ. 
 
ᐃᓐᓇᒻᒪᕇᑦ ᐅᖄᓚᖃᑦᑕᕈᓐᓇᖅᑐᑦ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᒻᒪᕆᓕᕆᔨᒃᑯᑦ 
ᒪᒃᑯᑦᑐᓕᕆᔨᒃᑯᓪᓗ ᐃᑲᔪᖅᑕᐅᒍᒪᔪᓄᑦ ᐅᖄᓚᖃᑦᑕᕈᓐᓇᖅᑐᑦ ᐅᕗᖓ 1-866-684-5056 ᐅᓪᓗᒃᑯᑦ 
ᓇᒡᒐᔾᔭᐅᒥᒃ ᑕᓪᓕᒥᕐᒧᑦ 9:00-ᒥᒃ 5:00-ᒧᓄᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᓐᓇᖅᑕᐃᑦ: 
ᓇᐸᑦᓯ ᑯᓗᓛ 
ᐃᓕᖅᑯᓯᓕᕆᔨᒃᑯᑦ 
ᐅᖄᓚᐅᑎᖓ:  (867) 975-5526   
nkolola@gov.nu.ca  

